
TIJORAT BANKLARINING INVESTITSION
FAOLLIGINI OSHIRISH YO‘LLARI

Ortigov Sidigjon Xolmurodovich

“Biznesni rivojlantirish banki” ATB

Muammoli aktivlar bilan ishlash va undirish departamenti

Qarzdorlikni sud va boshqa organlar orgali undirish boshqarmasi menejeri

Annotatsiya: Ushbu maqolada tijorat banklarining investitsion faolligini oshirish borasida xorijiy va mahalliy igtisodchi
olimlarning fikr-mulohazalari bayon etilgan. Shuningdek, tijorat banklarining investitsiya faoliyatini rivojlantirish bo‘yicha
xorijiy mamlakatlardagi ilg‘or tajribalar tahlil gilingan. Xususan, AQSh, Germaniya, Buyuk Britaniya, Yaponiya va Janubiy
Koreya kabi taraqqiy etgan davlatlarda banklarning investitsiya faoliyatini diversifikatsiyalash, moliyaviy innovatsiyalarni
joriy etish va risklarni samarali boshqgarish usullari yoritiigan. Qolaversa, o‘rganilgan mazkur tajribalarni O‘zbekiston tijorat
banklarida samarali qo‘llash yuzasidan ilmiy taklif va tavsiyalar shakllantirilgan.

Kalit sozlar: tijorat banklari, investitsiya faoliyati, xorij tajribalari, moliyaviy innovatsiyalar, risklarni boshgarish, investitsiya
portfeli, igtisodiy rivojlanish, moliyaviy bargarorlik.

Abstract: This article discusses the views of both foreign and domestic economists on increasing the investment activity
of commercial banks. It also analyzes advanced experiences from foreign countries in developing banks’ investment
activities. In particular, the investment activity diversification, implementation of financial innovations, and effective risk
management methods employed in developed countries such as the USA, Germany, the United Kingdom, Japan, and
South Korea are highlighted. Furthermore, scientific proposals and recommendations are formulated for the effective
application of these experiences in the commercial banks of Uzbekistan.

Key words: commercial banks, investment activity, foreign experience, financial innovations, risk management, investment
portfolio, economic development, financial stability.

AHHOTauUusA: B gaHHOM cTaTbe paccMaTpyBaloTCsl MHEHWS! 3apyBeXHbIX Y OTEYECTBEHHbIX 3KOHOMMUCTOB MO BOMpOcam
MOBbILLEHNS WHBECTULMOHHOW aKTMBHOCTM KOMMepYeckux 6aHKoB. AHanM3vpyetcs nepenoBbll OMbIT MHOCTPaHHbLIX
CTpaH B pasBUTUM MHBECTULMOHHOW AeATenbHOCTU GaHkoB. B 4acTHOCTW, OcBelualoTcsi MeToAbl AuBepcudmKaumnm
WHBECTULMOHHON AEeATENBHOCTU, BHEAPEHUE (DMHAHCOBbLIX UHHOBALMIN 1 3 (EeKTUBHOE YNpaBneHne pyckammn B pasBUTbIX
cTpaHax, Takux kak CLUA, Tepmanus, Benukobputanusa, AnoHusi u HOxHas Kopesi. Kpome Toro, copmynupoBaHsbl
Hay4Hble MPEeANOXEHUsT U pekoMeHAaLMn no 3MMEKTVBHOMY MPUMEHEHMIO AAaHHOMO OMbiTa B KOMMEPYECKMX GaHkax
Y3bekncTaHa.

KntoyeBble crioBa: KOMMepYeckme BGaHKK1, MHBECTULIMOHHAS AEATENbHOCTb, 3apyBeXHbIN OMbIT, (OMHAHCOBbLIE MHHOBALIMW,
ynpaeneHne puckamu, MHBECTULMOHHBI MOPT(ENb, 9KOHOMUYECKOE pa3BUTUE, (DHAHCOBAsi CTaBUMBHOCTb.

KIRISH

Tijorat banklarining investitsion faolligini oshirish bugungi kunda mamlakatimiz igtisodiyotini bargaror
rivojlantirish va innovatsion loyihalarni moliyalashtirishda muhim omil hisoblanadi. O‘zbekiston Respublikasi
Prezidentining 2022-yil 28-yanvardagi “ 2022 — 2026-yillarga mo‘ljallangan Yangi O‘zbekistonning taraqqiyot
strategiyasi to‘g'risida” [1]gi PF-60-son’li Farmonida investitsiyalarni kengaytirish va ularni samarali boshqarish,
shuningdek, tijorat banklarining investitsion faoliyatini rag‘batlantirish bo‘yicha aniq vazifalar belgilangan. Ushbu
farmon moliyaviy tizimni modernizatsiya qilish, banklarning moliyaviy imkoniyatlarini kengaytirish hamda yangi
investitsion loyihalarni go‘llab-quvvatlashga garatilgan strategik hujjatlardan biridir.

Hozirgi kunda banklarning investitsion faolligi milliy igtisodiyotning asosiy tarmoglarini qo‘llab-quvvatlash,
xususan sanoat, gishlog xofjaligi va xizmat ko‘rsatish sohalarida o'sishga xizmat gilmogda. Shu bois,
investitsiyalarni jalb qilish va ularni samarali boshqarish banklarning raqobatbardoshligini oshirishda hal giluvchi
ahamiyat kasb etadi.

O'zbekiston bank tizimi uchun moliyaviy infratuzilmani modernizatsiya qilish, qonunchilik bazasini
mustahkamlash va risklarni boshqarish mexanizmlarini takomillashtirish dolzarb vazifalardandir. Aynigsa, tijorat

1 https://lex.uz/ru/docs/-5841063

banklari uchun investitsion mahsulotlar va xizmatlarni kengaytirish, ularning moliyaviy bargarorligini ta’minlash,
shuningdek, ilg‘or xorijiy tajribalarni joriy etish muhim ahamiyatga ega.

Shu bois, tijorat banklarining investitsion faoliyatini oshirish bo‘yicha amalga oshirilayotgan chora-
tadbirlar milliy igtisodiyotning global raqobatbardoshligini oshirishda muhim omil bo‘lib xizmat giladi. Bu
esa mamlakatimizning barqaror igtisodiy o‘sishiga, yangi ish ofrinlarini yaratishga hamda aholining turmush
darajasini yaxshilashga olib keladi. Shu nuqtayi nazardan, tijorat banklarining investitsion faolligini kuchaytirish
borasidagi harakatlar yanada kengaytirilishi zarur hisoblanadi.

MAVZUGA OID ADABIYOTLAR SHARHI

Nobel mukofoti sovrindori Robert Merton oz tadqigotlarida tijorat banklarining investitsion faoliyatini samarali
boshgarish uchun ilg‘or moliyaviy instrumentlar va risklarni diversifikatsiya gilish muhimligini ta’kidlaydi. Unga
ko‘ra, banklar innovatsion moliyaviy vositalarni qo‘llash orqgali investitsion portfellarning samaradorligini oshirishi
mumkin. Shuningdek, Merton banklarning ragamli transformatsiyani gabul qilishi va texnologik yechimlarni joriy
etishi zarurligini gayd etadi [2]. Fikrimizcha, zamonaviy tijorat banklari Merton ta’kidlagan prinsiplarni chuqur
anglab, ilg‘or moliyaviy instrumentlarni faol joriy etishi lozim. Shunda ular nafagat investitsion portfelni samarali
boshqaradi, balki ragamli innovatsiyalar yordamida bozorda ragobatbardoshligini oshiradi.

Nyu-York universitetining Stern Biznes maktabi professori, moliyaviy boshgaruv bo‘yicha dunyoga mashhur
olim Aswath Damodaran tijorat banklarining investitsion faolligini oshirish uchun kapitalni samarali boshgarish,
aktivlarni to‘g‘ri baholash va investitsion qarorlarni tahlil gilish zarurligini ta’kidlaydi. U banklar investitsiyalarni
diversifikatsiya qilish, yirik risklarni boshqarish hamda portfelni muntazam gayta ko'rib chigish orqali uzoq
muddatda daromadni oshirish imkoniyatiga ega bo‘lishini gayd etadi [3]. Fikrimizcha, banklar Damodaran
ta’kidlagan prinsiplar asosida kapitalni optimallashtirishga alohida e’tibor qaratishi lozim. Shu bilan birga,
investitsion garorlarni tizimli va aniq tahlil gilish orqali uzoq muddatli bargarorlik va rentabellikni ta’minlash
mumkin.

Igtisodchi olimlar R. A. Brealey va S. C. Myers tijorat banklarining investitsion faoliyatini yaxshilash uchun
kapitallashuvni mustahkamlash va gimmatli qog‘ozlar bozoridagi yangi instrumentlardan faol foydalanishni
tavsiya qiladi. Shuningdek, ular banklar uchun riskni kamaytirish hamda investitsiya portfelini optimallashtirish
tamoyillarini amaliyotga tatbiq etishni muhim deb hisoblaydi [4]. Fikrimizcha, zamonaviy tijorat banklari Brealey
va Myers ta’kidlagan tamoyillarni chuqur o‘zlashtirib, investitsion faoliyatni samarali boshgarishda innovatsion
moliyaviy vositalardan keng foydalanishi lozim. Shu yo'l bilan banklar risklarni minimallashtirib, bargaror
daromad olish imkoniyatini oshiradi.

Igtisodchi A. V. Ramazanov o'z tadqigotlarida kredit tashkilotlarining vositachilik faoliyati va fugarolarning
gimmatli qog‘ozlar bozoridagi investitsiya faolligi garz gimmatli qog‘ozlarini chiqarish bilan bog'liq
kompaniyalarning emissiya faoliyatiga ijobiy ta’sir ko‘rsatishini isbotlagan. Ushbu jarayon kompaniyalarning
moliyaviy resurslarini kengaytirishga imkon yaratadi, bu esa 0‘z navbatida investitsiya faoliyatining
samaradorligini oshiradi. Shuningdek, Ramazanov ta’kidlaganidek, bu munosabatlarning barcha ishtirokchilari
— kredit tashkilotlari, kompaniyalar va investorlar uchun barqaror o'sish va igtisodiy rivojlanishni ta’minlovchi
omil hisoblanadi [5]. Fikrimizcha, kredit tashkilotlari o'z vositachilik funksiyasini yanada rivojlantirib, investitsiya
faoliyatini kengaytirish yo‘lida faoliyatini takomillashtirishi zarur. Bu nafagat gimmatli qog‘ozlar bozorining
likvidligini oshirish, balki igtisodiy tizimda ishonch muhitini yaratishda ham muhim rol o'ynaydi. Natijada,
kredit tashkilotlari va bozor ishtirokchilari o‘rtasidagi integratsiya kuchayadi, bu esa uzoq muddatda milliy
igtisodiyotning barqaror rivojlanishiga xizmat giladi.

Tadqigotchi D. Sh. Xikmatillayeva ta’kidlaganidek, tijorat banklarining investitsion faolligini oshirish
mamlakat igtisodiyotining bargaror rivojlanishi uchun muhim omil hisoblanadi. Uning fikricha, investitsion
faoliyat samaradorligini oshirish uchun banklar zamonaviy moliyaviy texnologiyalar va innovatsiyalarni keng
joriy qilishi kerak. Banklar o‘z investitsion portfeli tarkibini diversifikatsiya qilish orqali risklarni kamaytirishi
va yuqori daromad olish imkoniyatini oshirishi lozim [6]. Fikrimizcha, zamonaviy ragamli texnologiyalar va
innovatsiyalarni keng qo‘llash orgali banklar investitsion faoliyatini yangi bosqichga olib chigadi. Shu bilan
birga, investitsion portfelni diversifikatsiya qilish orgali ular risklarni samarali boshqarib, nafagat o'z faoliyatining
bargarorligini ta’'minlaydi, balki milliy igtisodiyotning rivojlanishiga ham sezilarli hissa qo‘shadi.

Igtisodchi B. Boyev o'z izlanishlarida tijorat banklarining investitsion faoliyatini samarali tashkil etish uchun
quyidagi omillarni sanab o‘tadi:

investitsion kreditlarni samarali boshqarish orgali banklar investitsion faoliyatini oshirishi mumekin;

xorijiy davlatlarning investitsion faoliyatini o‘rganish va ularning ilg‘or tajribalarini joriy etish zarur;

investitsion risklarni samarali boshqarish orqali banklar investitsion faoliyatining bargarorligini ta’minlashi
mumkin [7].

Fikrimizcha, yuqgoridagi tavsiyalar zamonaviy tijorat banklari uchun investitsion faoliyatni takomillashtirishda
muhim yo‘nalish bo‘lib, ularni joriy etish orqali banklar nafaqat o‘z risklarini samarali boshqaradi, balki bozordagi
ragobatbardoshligini oshiradi va igtisodiyot rivojiga sezilarli hissa go‘shadi.

Igtisodchi J. Ofrazaliyevning fikricha, tijorat banklarining investitsion faoliyatini oshirish uchun bir nechta
muhim omillar mavjud. Birinchidan, banklarning investitsion faoliyatini samarali qo‘llab-quvvatlovchi moliyaviy
infratuzilmani rivojlantirish zarur. Bu infratuzilma banklarga yanada kengroq moliyaviy xizmatlarni ko‘rsatish
va investitsiyalarni jalb gilish imkonini beradi. Ikkinchidan, tijorat banklari xalq xo‘jaligini moliyaviy resurslar
bilan ta’minlab, igtisodiyotdagi investitsion jarayonlarni faollashtirishi lozim. Uchinchidan, investitsion risklarni
kamaytirish magsadida sug‘urta operatsiyalarini rivojlantirish muhim ahamiyat kasb etadi. Sug‘urta mexanizmlari
banklarni kutilmagan moliyaviy yo‘qotishlardan himoya qilib, investitsion faoliyatni bargaror gilishga yordam
beradi [8]. Fikrimizcha, yuqoridagi omillarni kompleks ravishda rivojlantirish tijorat banklarining investitsion
faoliyatini yangi bosgichga olib chigadi.

TADQIQOT METODOLOGIYASI

Magqolada tijorat banklarining investitsion faolligini oshirish yuzasidan xorij mamlakatlarining ilg‘or tajribalari
bo‘yicha ma’lumotlar to‘plash, to‘plangan ma’lumotlarni tahlil qgilish, sintezlash va mantiqiy fikrlash kabi igtisodiy
tadgiqot usullaridan keng foydalanildi.

TAHLIL VA NATIJALAR

Tijorat banklarining investitsion faolligini oshirish mamlakat igtisodiyotining barqaror o'sishi uchun muhim
ahamiyatga ega. Bu jarayonda moliyaviy infratuzilmani rivojlantirish, gonunchilik va regulyatorlik sohasidagi
yangilanishlar, innovatsion moliyalashtirish hamda samarali risklarni boshqgarish tizimlari muhim rol o‘ynaydi.
Har bir yo‘nalish banklarning sarmoya jalb qilish salohiyatini oshirishga xizmat qiladi. Quyida ushbu asosiy
yo‘nalishlar batafsil ko'rib chigiladi (1-rasm).

Moliyaviy
—| infratuzilmani »| raqamlashtirish, kredit reyting tizimlari, elektron xizmatlar.
rivojlantirish

Investitsiyalarni himoya qilish, normativlar va tartiblarni
yaxshilash.

Qonunchilik va
—| regulyatorlikni >
takomillashtirish
[ Innovatsion "
> mnllyalashqush »-| Fintex startaplari, investitsion mahsulotlarni joriy etish.
va yangi
mahsulotlar " s
Risklarni
—| boshqarish va »-| Risklarni baholash, diversifikatsiya, sug ‘urta tizimlari.
sug‘urta

mexanizmlari /

oshirishning asosiy yo*‘nalishlari

Tijorat banklarining investitsion faolligini

1-rasm. Tijorat banklarining investitsion faolligini samarali oshirish va iqtisodiyotni rivojlantirishda muhim o‘rin
tutuvchi asosiy yo‘nalishlar [9]

Bugungi kunda global igtisodiy integratsiya jarayonlari kuchayib borayotgani sababli tijorat banklarining
investitsion faoliyatini samarali rivojlantirishda xorijiy mamlakatlarning ilg‘or tajribalari katta o‘ringa ega. Xorijiy
moliya bozorlari va bank tizimlarida go‘llanilayotgan zamonaviy yondashuvlar hamda texnologiyalarni o‘rganish
va ularni mahalliy sharoitlarga moslashtirish orgali tijorat banklari investitsion jozibadorlikni oshirish imkoniyatiga
ega bo'ladi.

Xorijiy mamlakatlarda tijorat banklarining investitsiya faoliyati mamlakatlarning moliyaviy bozorlari va
igtisodiy rivojlanish darajasiga qarab turlicha shakllangan. Umuman olganda, ilg‘or davlatlarda tijorat banklari
0z investitsiya faoliyatini diversifikatsiyalashga, yangi moliyaviy instrumentlar va innovatsion moliyalashtirish
vositalarini qo‘llashga katta e’tibor garatadi.

Masalan, AQShda tijorat banklari nafagat kreditlash sohasida faol bo‘libgina qolmay, balki aksiyalar,
obligatsiyalar va boshqa gimmatli qog‘ozlarga investitsiya qilishda ham faol ishtirok etadi. Ular risklarni
diversifikatsiyalash va portfellarni boshqarish tizimlarini rivojlantirish orgali uzoq muddatli daromadlarni
maksimal darajada oshirishga intiladi.

Yevropa mamlakatlarida, aynigsa Germaniya va Buyuk Britaniyada, tijorat banklari investitsiya
faoliyatida maxsus investitsiya banklari bilan hamkorlik gilgan holda korxonalarning innovatsion loyihalarini
moliyalashtirishda muhim rol o‘ynaydi. Bu banklar, shuningdek, investitsiya risklarini kamaytirish uchun sug‘urta
va garov tizimlarini rivojlantirishga katta e’tibor beradi.

Yaponiya va Janubiy Koreyada tijorat banklari davlat va xususiy sektor bilan yagin hamkorlikda ishlab,
yuqori texnologiyalar sohasiga sarmoya kiritadi. Bu mamlakatlarda banklar moliyaviy bargarorlikni saqlab
golgan holda investitsiyalarni diversifikatsiyalash orqgali igtisodiy o‘sishni ta’minlashga intiladi.

Shuningdek, xorijiy mamlakatlarda tijorat banklari investitsiya faoliyatini rivojlantirishda quyidagi asosiy
tamoyillar mavjud: moliyaviy innovatsiyalarni joriy etish, risklarni boshqarish tizimlarini kuchaytirish, investitsiya
portfellarini diversifikatsiyalash va davlat bilan samarali hamkorlik. Bu tajribalar O‘zbekistonda ham tijorat
banklarining investitsiya jozibadorligini oshirish hamda iqtisodiy rivojlanishni qo‘llab-quvvatlash uchun muhim
imkoniyatlarni beradi (1-jadval).

1-jadval. Tijorat banklarining investitsiya faoliyati bo‘yicha xorijiy tajribalari [10]

Investitsiya faoliyatining Risklarni boshqgarish

Mamlakat Asosiy xususiyatlari . s . -
asosiy yo‘nalishlari usullari

Lo Qimmatli gog‘ozlarga . e . .

AQSh Katta moliyaviy bozor, keng investitsiya, portfel boshqarish, Diversifikatsiya, kredit

turdagi investitsiya vositalari reytingi, bozor monitoringi

innovatsion moliyalashtirish

Investitsiya banklari bilan
hamkorlik, korxonalarni
moliyalashtirishda ixtisoslashgan

Innovatsion loyihalar
moliyalashtiruvi, sug‘urta va
garov tizimlarini rivojlantirish

Germaniya va
Buyuk Britaniya

Sug‘urta mexanizmlari,
garovlar, risklarni tahlil qgilish

Davlat bilan yaqgin hamkorlik,
yugori texnologiyalar sohasiga
sarmoya

Diversifikatsiya, davlat
kafolatlari, barqaror
investitsiya strategiyasi

Yaponiya va
Janubiy Koreya

Texnologik startaplar va sanoat
loyihalarini moliyalashtirish

AQShda tijorat banklari investitsiya faoliyatida katta moliyaviy bozor va turli investitsiya vositalaridan
foydalanadi. Ular gimmatli gog‘ozlar, portfel boshgaruvi va innovatsion moliyalashtirishga katta e’tibor qaratadi,
risklarni esa diversifikatsiya, kredit reytingi hamda bozor monitoringi orgali boshgaradi. Germaniya va Buyuk
Britaniyada tijorat banklari ko‘proq investitsiya banklari bilan hamkorlik gilib, korxonalarni moliyalashtirishga
ixtisoslashgan. Ularning asosiy yo‘nalishlari innovatsion loyihalarni moliyalashtirish va sug‘urta tizimini
rivojlantirish bo‘lib, risklarni sug‘urta mexanizmlari va garovlar orqali kamaytiradi. Yaponiya va Janubiy
Koreyada esa davlat bilan yagindan hamkorlik gilinadi, banklar yuqori texnologiyalarga sarmoya kiritadi. Bu
mamlakatlarda texnologik startaplar va sanoat loyihalari moliyalashtiriladi, risklarni diversifikatsiya, davlat
kafolatlari va bargaror investitsiya strategiyalari yordamida boshqarish tizimi mavjud. Shu tariga xorijiy tajribalar
tijorat banklarining investitsiya faoliyatini rivojlantirishda muhim o‘rin tutadi (2-jadval).

2-jadval. O‘zbekistonda tijorat banklarining investitsion faolligini oshirish borasida amalga oshirilayotgan islohotlar
[10]

Yo‘nalish

Amalga oshirilayotgan ishlar

Natijalar va ta’sir

Moliyaviy infratuzilmani
rivojlantirish

- Bank tizimini raqamlashtirish va elektron
xizmatlarni joriy etish - Kredit reyting tizimlarini
rivojlantirish

Kreditlash shaffofligi oshdi,
investitsiya faoliyati uchun ishonch
kuchaydi

Qonunchilik va regulyatorlikni
takomillashtirish

- Investitsiyalarni himoya qiluvchi gonunlar
gabul qilindi - Markaziy bank tomonidan
normativ-huqugiy bazani mustahkamlash

Banklar faoliyati uchun bargaror va
aniq tartiblar yaratildi

P
4

Innovatsion moliyalashtirish

- Fintex startaplari va moliyaviy innovatsiyalarni
go‘llab-quvvatlash - Yangi investitsion
mahsulotlar ishlab chiqgish

Banklarning yangi xizmatlari
kengaydi, investitsion jozibadorlik
oshdi

Risklarni boshgarish tizimini
kuchaytirish

[QT

- Sug‘urta va garov tizimlarini takomillashtirish
- Risklarni baholash va monitoringni yo‘lga
go'yish

Investitsiya risklari kamaydi,
banklarning barqarorligi oshdi

- Asosiy igtisodiy tarmoglarga kredit resurslari

Xalq xojaligini moliyaviy ajratish - Davlat tomonidan investitsiyalarni

Igtisodiyotning asosiy sektorlariga

ta’minlash rag'batlantirish investitsiyalar ko'paydi
- Bank xodimlari uchun malaka oshirish kurslari | Mutaxassislar salohiyati oshdi,
Kadrlarni malakasini oshirish | va treninglar - Xorijiy tajribalarni o‘rganish va zamonaviy investitsiya usullaridan

tatbiq etish foydalanish imkoniyati yaratildi

O‘zbekistonda tijorat banklarining investitsion faolligini oshirish maqgsadida bir gator muhim chora-tadbirlar
amalga oshirilmogda. Moliyaviy infratuzilmani rivojlantirish doirasida bank tizimi ragamlashtirimogda va
kredit reyting tizimlari joriy etilmoqda, bu esa investitsiyalar uchun ishonchni oshirmogda. Qonunchilik hamda
regulyatorlik bazasi mustahkamlanib, investitsiyalarni himoya qiluvchi gonunlar gabul gilinmogda. Innovatsion
moliyalashtirishni rag‘batlantirish uchun fintex startaplari va yangi investitsion mahsulotlar ishlab chigilmoqda.
Shuningdek, risklarni boshqarish tizimi takomillashtiriimoqda, sug‘urta va garov mexanizmlari kengaytiriimoqda.
Xalqg xofjaligini moliyaviy ta’minlash magsadida asosiy tarmoglarga kredit resurslari ajratilib, davlat tomonidan
investitsiyalar qo‘llab-quvvatlanmoqgda. Bank xodimlarining malakasini oshirish uchun treninglar o‘tkazilib,
xorijiy tajribalar o‘rganilmoqda. Bularning barchasi tijorat banklarining investitsion faoliyatini kengaytirish va
igtisodiyot rivojiga hissa qo‘shish uchun muhim asos yaratmoqda.

XULOSA VA TAKLIFLAR

Xulosa o‘rnida ta’kidlash lozimki, mamlakatimizda iqtisodiyotni liberallashtirishga qaratilgan islohotlar
amalga oshirilayotgan bir vagtda milliy igtisodiyotning asosiy gismi hisoblangan tijorat banklarining rentabelligini
oshirish va ularning integratsiya jarayonlarini muvaffagiyatli tashkil etish mamlakat igtisodiyotining barqaror va
uzluksiz rivojlanishiga bevosita ta’sir giladi.

Tijorat banklarining investitsiya faolligini oshirish uchun ular Markaziy bank tomonidan belgilangan igtisodiy
normativlarga qat’iy rioya qilishi zarur. Banklar o'z kapitali va likvid resurslarini yetarli darajada ushlab turishi,
shuningdek, aktivlarni to‘g‘ri tasniflash orqali shubhali va harakatsiz aktivlarga qarshi zaxiralarni tashkil etishi
lozim. Bu choralar banklarning moliyaviy bargarorligini ta’'minlab, investitsiya faoliyatining xavfsizligini oshiradi
va ularni investorlar uchun yanada jozibador qgiladi.

Bundan tashqari, zarar ko'rish xavfini kamaytirish maqgsadida tijorat banklari oz aktivlarini
diversifikatsiyalashni samarali tashkil etishi kerak. Aktivlar portfelining diversifikatsiyasi investitsiya risklarini
kamaytirish orqali banklarning uzoq muddatli daromadliligini ta’minlaydi, shu bilan birga igtisodiyotning turli
tarmoqlariga sarmoya kiritish imkoniyatini kengaytiradi. Bu esa o'z navbatida mamlakatdagi investitsiya muhitini
yaxshilash, bank sektorining investitsiya faolligini oshirish va iqgtisodiyotni rivojlantiishda muhim omil bo‘lib
xizmat qiladi.

